
ABSTRAK 

Kajian ini dijalankan untuk mengetahui peranan Hutan Paya Bakau sebagai pengeluar kayu 

arang. Oi samping itu, kajian ini adalah untuk mengenal pasti spesies yang paling sesuai dan 

dominan dalam menghasilkan kayu arang serta mengetahui jumlah pengeluaran kayu arang 

dalam setahun. Seterusnya, mengenal pasti langkah pemuliharaan yang dijalankan iaitu 

penanaman semula sebagai satu langkah utama bagi memulihara hutan tersebut selepas 

penebangan pokok bakau dibuat. Dalam kajian ini juga, pelbagai kaedah digunakan untuk 

mendapatkan maklumat terperinci iaitu melalui pengumpulan data, ke~a lapangan, temu bual 

dan tinjauan. Data sekunder pula daripada buku mengenai kajian lepas dan rujukan internet. 

Berdasarkan analisis yang dibuat, didapati kajian ini dapat mencapai objektif yang telah 

digari$kan iaitu peranan hutan paya bakau $ebagai pengeluar kayu arang da~ dikenal pa$ti 

secara terperinci melalui pengenalpastian spesies pokok yang dominan dalam membuat kayu 

arang. Justeru itu, langkah pemuliharaan Hutan Paya Bakau dilihat sebagai satu langkah yang 

efisien dalam memulihara hutan paya bakau dl kawasan kajian. Oleh itu, kajian seperti ini 

seharusnya diteruskan oleh penyelidik pada masa hadapan bagi tujuan pemeliharaan hutan 

paya bakau khususnya. 

ABSTRACT 

This research was done to see and discover the role of the mangrove forest as a producer of a 

charcoal. Besides that, this research was carried on to identify the species of wood that is 

suftable and dominant for the production of the charcoal and at the same time to know the total 

of the charcoal production per year. Next, to identify the effective way to preserve the forest, 

which is by replanted the mangrove tree after cut the tree. In this research, many methods have 

been used to get the detail information which is by collecting data, fieldwork, and interview and 

by reviewing the research area. Whereas, the second data collected by referring to the previous 

research books and internet. Based on the analysis, this research was achieved the objective, 

that is to see the role of the mangrove forest as a producer of a charcoal, thus ft can be clarified 

in cj~tt;JiI thfQl,lgh i(lfJntifying thfJ SPf'CifJS of wcxxf tht;Jt is domint;Jnt to prcxJUCfJ cht;Jn;QI;J/. ThfJffJf~ 

prominent conservation activity of the mangrove forest was seen as an efficient way of 

preserving the mangrove forest in the research area. In futurel this research must be carried on 

by another researcher as a way of preserving the forest, especially the mangrove forest. 

BABI 

PENGENALAN 

1.1 Pendahuluan 

Sumber alam boleh dilihat sebagai satu konsep budaya yang banyak 

dipengaruhi oleh tanggapan manusia terhadap cara untuk mencapai matlamat 

sosial tertentu menggunakan beberapa unsur alam sekitar biofizikalnya. Hal ini 

kerana sumber alam adalah dinamik, ia bertukar dengan adanya pertukaran 

peradaban manusia. 

Sumber diperlukan untuk memenuhi keperluan manusia iaitu yang 

bersifat biologi dan budaya. Keperluan biologi seperti kehendak terhadap 

makanan, perlindungan dan keselesaan. Manakala kehendak budaya 

melibatkan nilai, kepercayaan dan cita-cita yang terdapat pad a kedua-dua 

peringkat individu dan masyarakat. 

UMS 
UNIVERSITI MALAYSIA SABAH 



2 

Menurut Abdullah (1999), sumber alam atau kerap kali juga dikenali 

sebagai sumber asli adalah bahan-bahan yang terdapat dalam alam ini dalam 

kejadian asli iaitu bukan buatan manusia yang dapat memberi manfaat kepada 

manusia secara terus atau tidak dan mempunyai nilai kepada manusia. 

Sumber alam juga termasuk hutan yang memberi banyak manfaat khususnya 

kepada man usia. Penggunaan sumber yang berleluasa terutamanya dalam 

sumber hutan amat memerlukan pengurusan yang lebih efektif. 

Penggunaan tumbuhan sebenamya telah lama bermula, misalnya 

manusia menggunakan hutan sebagai sumber alam yang sangat berharga 

kerana bukan sahaja nilai kayunya yang tinggi, malah terdapat juga flora dan 

fauna yang penting untuk tujuan perubatan. Selain itu, sumber hutan amat 

penting sebagai tempat berburu binatang bagi mendapatkan bekalan daging 

atau rotan dan kayu untuk membina rumah kediaman (Katiman & Asmah, _ 

2006). Peranan tumbuhan dalam membekalkan sumber kepada manusia 

adalah satu aspek yang telah lama di amalkan oleh masyarakat dahulu dan 

pada masa kini. 

Andurus Abi et.al (2007), menyatakan bahawa 341,000 hektar hutan 

paya bakau diklasifikasikan sebagai hutan simpan di bawah Enakmen 

perhutanan. la bermaksud pentadbiran dan pengurusan terhadap sebahagian 

besar hutan paya bakau adalah di bawah Jabatan Perhutanan. Keluasan 

kawasan hutan simpanan kekal telah bertambah dengan sejumlah 14.06 juta 

hektar telah dikenal pasti atau diwartakan sehingga akhir tahun 1995. Jumlah 

keluasan hutan adalah dianggarkan pada tahap 59% manakala keluasan 

kawasan yang dilitupi pokok adalah dianggarkan 72% daripada jumlah 

keluasan negara (Ali Hamsa, 1995). 

Bagi mempertingkatkan keberkesanan penguatkuasaan perhutanan, 

Akta Perhutanan Negara, 1984 telah dipinda pada tahun 1993 dan langkah 

telah diambil untuk mewajibkan penyediaan EIA (Environment Impact 

Assesment) bagi melindungi hutan dan kepelbagaian biologi terutamanya yang 

melibatkan pembalakan hutan semula jadi. 

Pengisytiharan sesuatu kawasan hutan sebagai hutan simpan 

sebenamya tidak bermaksud kesemua kawasan hutan tersebut akan disimpan 

dan tidak akan dibalak. Kawasan hutan simpan bermaksud kawasan hutan ini 

akan diurus dan dikawal supaya pengeluaran balaknya dapat dihadkan 

mengikut keperluan (Murtedza Mohamed, 1991). Biasanya ia dibalak mengikut 

pusingan tertentu yang biasanya diasaskan kepada fakta-fakta sivilkultur 

seperti saiz batang dan kadar pemulihannya daripada aktiviti pembalakan yang 

semakin berleluasa pada masa kini. 

Hutan paya bakau biasanya dibalak bukan untuk mendapatkan kayu 

balak tetapi untuk dibuat kayu arang dan cerucuk bangunan (Piling). Pokok 

bakau amat penting dalam penghasilan kayu arang kerana spesies pokok ini 

merupakan pokok yang sesuai dan dominan digunakan untuk membuat kayu 

arang. Spesies kayu Rhizophora mempunyai nilai 'calorific' yang tinggi. Ini 

bermaksud spesies tersebut boleh menghasilkan lebih banyak haba untuk 

berat yang sama. Pembuatan kayu arang masih dijalankan di Indonesia, 

Malaysia dan Thailand. Contohnya, hutan yang diuruskan boleh didapati di 

daerah Matang dan Hutan Simpan Sungai Johor di Semenanjung Malaysia. 

(http://mangrove.nus.edu.sg/guidebooksltextl1022.htmlpada 1 mac 2008) 

Kajian Jamaluddin Md.Jahi (1999) yang berkaitan dengan persekitaran 

dan pembangunan telah menunjukkan bagaimana manusia berinteraksi dalam 

alam sekitar. Secara umumnya, persekitaran fizikal memberikan pelbagai 

perkhidmatan untuk keperluan manusia. Misalnya, atmosfera menyediakan gas 

yang sangat penting untuk proses pemafasan, litosfera yang merupakan 

permukaan bumi di mana manusia membina bangunan dan bergerak, 

hidrosfera yang membekalkan air untuk keperluan harian manusia dan benda 

hidup, dan biosfera yang meliputi hidupan yang membekalkan makanan dan 

sumber lain. 

Hutan paya bakau juga sering dikaitkan dengan pembangunan apabila 

berlakunya penambakan di kawasan tersebut. Pembangunan yang tidak 

dikawal akan menyebabkan hutan tersebut musnah. Oleh itu, bagi memelihara 

hutan ini Menteri Pelancongan, Kebudayaan dan Alam sekitar iaitu Datuk 

Masidi Manjun menyatakan bahawa tiada lagi pembangunan di kawasan paya 

bakau di Kota Kinabalu. Beliau juga telah melancarkan program pemulihan 

kawasan bakau yang termasuk penanaman pokok bakau di Lok Kawi. Justeru 

itu, dapat dilihat bahawa hutan ini amat penting kerana mempunyai fungsi yang 

pelbagai (Harian Ekspres, 2008). 

Oleh sebab itu, dengan kesedaran betapa pentingnya paya bakau, 

negara mempunyai dasar yang jelas untuk melindungi dan memulihara sumber 

ini. Antaranya menyertai Konvensyen RAMSAR pada 10 Disember 1994. 

Konvensyen antarabangsa mengenai tanah lembab ini telah ditandatangani di 

Ramsar, Iran pad a 2 Februari 1971 dan mula berkuatkuasa pada 21 Oisember 

1975. lanya menyediakan rangka kerja bagi tindakan peringkat kebangsaan, 

serantau dan antarabangsa bagi penggunaan lestari dan pemuliharaan tanah 

lembap serta sumber-sumbemya. Oi Malaysia, kerajaan telah mewartakan 6 

tapak RAMSAR di seluruh negara meliputi keluasan berjumlah lebih 134,000 

hektar. Tapak-tapak ini ialah Tasek Sera di Pahang, Kuching Wetlands 

National Park di Sarawak dan Lower Kinabatangan dan Segama Wetlands di 

Sabah serta tiga lagi di negeri Johor iaitu, di Sungai Pulai, Tanjung Piai dan 

Pulau Kukup. (http://www.nre.gov.my/ucapan/archivel2008/11/18/pelancaran-

kempen-pemuliharaan-alam-sekitar-sempena-masm-2008.aspx pada 7 April 2009). 

1.2 Deflnlsi dan konsep 

Hutan paya bakau merupakan satu pembentukan hutan di kawasan tropika 

dan terdapat di kawasan pantai yang berlumpur dan sedikit berpasir yang 

dipengaruhi oleh air pasang surut air laut. Hutan ini disebut sebagai hutan 

bakau kerana pokok yang dominan tumbuh di hutan tersebut adalah dan jenis 

bakau atau disebut juga hutan paya bakau kerana ianya boleh didapati di 

kawasan paya yang wujud akibat dan aliran air bawah tanah (Arifin, 2001). 

Menurut beliau lagi hutan ini mempunyai campuran air tawar dan 

sungai dan air masin dari laut. Pokok yang tumbuh berdaun tebal dan berkilat 

kerana beradapaptasi dengan proses evapotranspirasi. Ketinggian pokok 

biasanya mencapai 50 meter. Manakala komposisi hutan bakau terdiri dan 

famili Avicennia, Bruguiera, Rhizophora dan Xylocarpus . 

Menurut Khairuddin (2005), dari segi morfologi pokok bakau ini 

mempunyai akar jangkang yang bermula tidak jauh dari permukaan tanah dan 

tumbuh ke bawah tanah. Akar ini akan menyokong dirian pokok apabila sampai 

ke tanah. Biasanya akar ini terdapat pada pokok bakau seperti spesies 

Rhizophora. Manakala akar ceracak (Pneumatofor) juga dikenali sebagai akar 

udara merupakan akar yang tumbuh menembusi tanah ke udara. Akar ini 

terdapat pada pokok di kawasan paya seperti pokok api-api (Avicennia spp), 

berus (Bruguiera Cylindrica) , lenggadai (Bruguiera parviflora) dan perepat 

(Sonneratia spp). 

Manakala, Ismail dan Yaakob (1994) pula menyatakan istilah hutan 

bakau melibatkan dua konsep iaitu konsep pertama merujuk kepada 

sekumpulan spesies tumbuhan malar hijau yang terangkum dalam pelbagai 

famili tetapi mempunyai kesamaan yang jelas dari segi fisiologi dan adaptasi 

atau penyesuaian terhadap habitat yang sama. Manakala konsep kedua pula 

membawa makna komuniti tumbuhan yang rumit dan tumbuh di pesisir laut 

tropika. Komuniti-komuniti tersebut lazimnya mempunyai pokok-pokok dari 

famili Rhizophora yang tumbuh bersama-sama dengan pokok basar dan pokok 

renek lain di zon yang menerima pengaruh pasang-surut, sama ada di pinggir 

pantai terdedah atau tebing muara. 

Selain itu, hutan paya bakau juga boleh ditakrifkan sebagai hasil 

pembentukan tumbuhan litoral di pinggir pantai tropika dan subtropika yang 

tertindung. Bakau juga terdapat di pinggir pantai tertindung dan kadang-kadang 

menganjur jauh ke pedalaman di sepanjang muara sungai. Disamping itu, 

bakau juga didapati tumbuh di kawasan terumbu karang dan di pesisir 

berpasir. Taburan hutan bakau ditentukan oleh faktor-faktor persekitaran 

terutama iklim. tanih. air dan kegiatan manusia. 

Hutan paya bakau juga biasanya didefinisikan dalam istUah terhadap 

tabu ran ciri-ciri spesies pokok. Hutan ini dijumpai di kawasan air masin iaitu di 

tepi antara tanah dan laut. Begitu juga dalam definisi zon ekologi. ia melibatkan 

pertukaran setiap individu organisma. nutrient dan tenaga antara margin dan 

kawasan laut yang penting seperti juga dalam had geografi terhadap spesies 

pokok yang terdapat di kawasan tersebut (Peter Kunstadter. 1986). 

Oi samping itu. hutan paya bakau merupakan hutan yang terbentuk di 

kawasan yang berlumpur di bawah aras air pasang surut air laut. Tiada hutan 

jenis kayu keras di kawasan hutan paya bakau (Abdul Hamid Mar Iman. 2000). 

Hutan paya bakau merupakan hutan yang terdapat di daerah pantai yang 

selalu atau secara teratur tergenang dengan air laut dan terpengaruh oleh 

pasang surut air laut. tetapi tidak terpengaruh oleh iklim (Kamus kehutanan. 

1990). 

Manakala. Kayu arang pula merujuk kepada kayu yang telah di bakar 

tetapi belum hangus sepenuhnya. Kelebihan kayu arang adalah ia tidak 

mengeluarkan asap seperti kayu basah. Oleh sebab itu, kayu arang digunakan 

untuk kegunaan seharian seperti memasak. Kayu bakau yang diperoleh 

daripada hutan dipterokarp pantai sangat sesuai dijadikan arang yang bermutu 

tinggi. Ini kerana kayu bakau lebih lurus, mempunyai saiz yang hampir sam a 

dan diperolehi dari satu kawasan paya air masin sahaja serta harganya juga 

murah. (httD:llms.wikipedia.orglwikilArang kayu pada 22 Disember 2008). 

Aktiviti manusia seperti penghasilan kayu arang menggunakan pokok 

bakau telah digunakan sejak dahulu lagi. Oleh sebab itu, hutan ini perlu 

dipelihara agar fungsinya sebagai pengeluar utama kayu arang dapat 

diteruskan. Oi sabah, pembuatan kayu arang terbatas kepada 7 daerah. 

Penumpuan kilang kayu arang yang paling tinggi boleh ditemui di Kota Marudu 

yang mana kini sebanyak 5 buah kilang beroperasi. Sandakan hanya 

mempunyai satu kilang sahaja yang berfungsi dan boleh di temui berhampiran 

dengan Hutan Simpan Paya 8akau Sibyte. 

Jadual 1.1: Pennlt kllang kayu arang dl sabah 2006 

Daerah Aktlf Tidak aktlf Jumlah Jumlah 

pennlt dapur 

(kilns) 

Sandakan 1 · 1 3 

Kota marudu 5 6 11 37 

Beaufort 1 · 1 2 

Kota Klnabalu · 1 1 1 

Kudat · 4 4 6 

Tawau 4 · 4 22 

Pitas · 1 1 n.a 

Kota 1 - 1 5 

Kinabatangan 

(Sumber: Andurus et.al 2007) 

Pad a masa ini, pemuliharaan adalah satu pendekatan yang digunakan 

dengan meluas dalam usaha mengurus sumber alam dan persekitaran. 

Pemuliharaan merupakan usaha dalam mengekalkan sumber bertujuan 

memastikan sumber alam kekal pada keadaan asalnya. Selain itu, ia juga 

bermaksud penggunaan sumber alam secara bijak dan langkah mencapai 

pembangunan lestari (Katiman & Asmah, 2006). 

Penanaman semula pokok paya bakau adalah melibatkan 

pemuliharaan alam sekitar. Penanaman semula bermaksud salah satu cara 

memulihara hutan dengan cars menanam semula pokok dengan pelbagai 

spesies pokok di bawah rancangan sivilkultur yang sesuai (Ismail & Yaakob, 

1994). 

Aktiviti penghutanan semula pula merupakan kaedah bagi memastikan 

pokok hutan yang telah ditebang diganti dengan pokok yang baru, sama ada 

daripada spesies yang sama atau yang lain (Katiman & Asmah, 2006). 

Penghutanan semula kawasan yang ditebang boleh dilakukan dengan tiga 

cara iaitu pertumbuhan semula atau pemuliharaan semula jadi, pembenihan 

semula jadi dan penanaman anak benih. 

